
ISIKHATHI: 2 amahora


AMAMAKI: 75


	IMIYALO:

· Yonke imibuzo mayiphendulwe ngesiZulu.
· Leli phepha lineziqephu ezintathu – Isiqephu A, B no- C.
· Isiqephu A sinemibuzo emine.  Phendula imibuzo EMIBILI kuphela.

· Isiqephu B no -C leso naleso siqephu sinemibuzo emibili emide nemifushane.  Phendula umbuzo OWODWA vo kuleso naleso siqephu.

· Uma uphendule umbuzo omude kusiqephu B uphoqelelekile ukuphendula umbuzo onezimpendulo ezimfishane ku -C kanti uma ukhethe umbuzo onezimpendulo ezimfushane ku -B uphoqelelekile ukuphendula umbuzo omude ku -C.

· Umsebenzi obhalwe ngobunono uyaziswa kakhulu.


	


	ISIQEPHU A
IZINKONDLO

UMBUZO 1

Phendula imibuzo EMIBILI kuphela.

IMVUBELO – MAPHUMULO M.A.

1.1
Funda le nkondlo elandelayo bese uphendula imibuzo ezolandela:
	


	Nqaba Yami

Nqaba yami yokulinda,

Ngibong’ ukucija owangipha kona,

Ngibong’ umusa owangingcwelisa ngawo;

Wangakha kwabus’ eyakh’ intando;

Namhla ngiqopha kuqopheke ngawe,

Namhla ngiqamba kuqambeke ngawe.

Nxa ngisinga eyakh' indlela, 

Ngithatheka kuyona ngomdlandla, 

Ngikhabuzele kuyona ngobungcweti,
Ngisho sengiluthwa ngamalutha, 

Ngibambelela kuyona, kuyona ngingadeli,
	5
10


	Ngizinikela kuyona, kuyona ngingaphambuki, 

Ngiyongena kuwe Nqaba yokulinda

Ngilinde Nqaba yami,

Ngilahl’ inkohliso nokuzidla,

Ngilahl’ ubuze nemizindlo yami,

Ngingqimul’ ubuqumba ngembath’ ubuhlakani,

Ngifund’ ukudumisa nendumiso yodwa,

Ngifund’ ukukhothama ngenkothamo yodwa,

Ngiyolinda kuwe Nqaba yami

J.J. Thwala
	15


	1.1.1 Ngowakho umbono ngubani le Nqaba imbongi ekhuluma ngayo?
1.1.2 Uchazani umlobi uma ethi ‘Ngilahl’ inkohliso nokuzidla?

1.1.3 Moya muni esiwuthola kule nkondlo?  Sekela impendulo yakho.

1.1.4 Nikeza elinye igama elisho imidlinzo.
	(3)
(3)

(4)

(2½)

[12½]


	NOMA

1.2
Funda le nkondlo elandelayo bese uphendula imibuzo engezansi:
	


	Lafa Sibhekile

Yek’ impahl’ echithiwe,

Yek’ amandl’ esambane,

Yek’ isithukuthuku senja,

Yek’ ukuluthwa sithunzi

Wathweswa umqhele wavuk’ ubhememe,

Wala ukhasha wayisinqawunqawu,

Kwakhuz’ umamezala wadliwa yinhlanekela,

Wayihlab’ inhlali enqand’ indungamuzi

Kobe kayishongw’

Imot’ esangweni,

Luphume liqhash’ ilabatheka lansondo,

Namuhla ngeyomfana wesikole,

Izolo bekungeyengengelezi engwevu.

Kalazi ngomuso liyosal’ ethabalazini.

Lafa elihle kakhulu,

Lafa ngathi, lafa silibuka,

Lafa ngathi, lafa silibhekile

K.E. Hlongwane
	5

10

15


	1.2.1 Shono uhlobo lokuxhumana esigabeni sokuqala nesibonelo sakhona.
1.2.2 Zisebenza uma kwenzenjani lezi zimo zenkulumo:

(a) Yek’ amandla esambane

(b) Lafa elihle kakhulu

1.2.3 Kuchazani ukuthi “wadliwa yinhlanekela”?
1.2.4
Yini ilabatheka?
	(2)

(1)

(1)

(2)

(2)


	1.2.5
Le nkondlo inomoya wendumalo nokudangala.  Khipha umugqa 
OWODWA ofakazela lokhu.

1.2.6
Ngonjani umuntu oyingengelezi engwevu?


	(2)

(2½)

[12½]


	NOMA
	


	1.3
Funda le nkondlo elandelayo, bese uphendula imibuzo engezansi:
	


	Ntandokazi Yami

Ndoni yami yamanzi,

Ufana nelanga liphum’ ehlobo

Elakh’ ikhanda yimbokod’ ebushelelezi,

Namabhamuz’ afana nakaMabhengwana,

Kweyam’ ufana nembali eqhakazil’ endle,

Ubusika nehlob’ awubuni,

Ngikhanyisele ngobhaqa lothando.

Impilo yami iyachichima,

Ngothando lwakho S’thandwa,

Uyinduduzo kowam’ umphefumulo.

Sondela siy’ olwandle

Siyohlway’ amagobolond’ ezihlabathini,

Afana nawe muhlekazi wami.

Woza sibamban’ emanzini

Sitshuze noshaka bolwandle,

Uthando luval’ imilomo yawoshaka.

Maseq’ amangqabangqesh’ othando

Sibone ngath’ akekh’ ongangathi,

Kuwe ngiyonamathela njengenomfi,

Ntandokazi yami ngizilahla kuwe.

Kumnyama kubomvu ngingowakho njalo.

V.S. Khumalo.
	5

10

15

20


	1.3.1 Yini intandokazi?
1.3.2 Ngonjani umuntu oyindoni yamanzi?
1.3.3 “Namabhamuza afana nakaMabhengwana.”  Ngokuzwa kwakho inkondlo, yini la mabhamuza imbongi ekhuluma ngawo?

1.3.4 “Ufana nelanga liphuma”.  Nhloboni yesifenqo le?

1.3.5 Yini oshaka?

1.3.6 Ichazani imbongi, uma ithi “Kumnyama kubomvu”?
NOMA


	(2)
(2)

(2)

(2)

(2)

(2½)

[12½]



	1.4
Funda le nkondlo elandelayo bese uphendula imibuzo engezansi:
	


	Yisinqibi

Ngazibona zigazuk’ izindebe zakhe,

Zidebezeka kungathi bezidebezwa ngehloso,

Zadebezeka zanemifantu echinc’ igazi,
Amehlo ayigazi eshone phakathi 
kwanga ayedonswe ngenhloso,

	Isisu saboshwa ngemivingqo yezintambo;
Ngezimbamb’ ojahidada bafund’ izibalo,

Izandla zibambene ngoxolo lwemfuno,

Izinwele ngamadlodlombiya ziyimibala yezingubo;

Ngathula ngambheka wangibheka wangibheka sabhekana

Wangibheka ngayigazi anezinyembezi zegazi

Nkosi, anginalutho ngingamsiza ngani?

Uma, lezi zehlo, zingenxa yami,

Ngicela ukuvalelwa’ amasang’ okuphila.

A. Maphumulo.


	1.4.1 Nhloboni yenkondlo le engenhla?  Usho ngani?
1.4.2 Yini lena edebeza izindebe zesinqibi?

1.4.3 Moya muni esiwuthola kule nkondlo?  Yesekela impendulo yakho ngokucaphuna enkondlweni.

1.4.4 Ichazani imbongi uma ithi “Ngicela ukuvalelw’ amasang’ okuphila”?

AMAMAKI ESIQEPHU A:
	(3
(2)

(5)

(2½)

[12½]
[25]


	ISIQEPHU B
Uma ukhethe waphendula umbuzo omude kulesi siqephu uphoqelelekile ukuthi ukhethe uphendule umbuzo onezimpendulo ezimfushane kusiqephu C.  Kanti uma ukhethe waphendula umbuzo onezimpendulo ezimfishane kulesi siqephu uphoqelelekile ukuthi uphendule umbuzo omude kusiqephu C.

UMDLALO

UMBUZO 2

Phendula umbuzo OWODWA kule siqephu.
NGIWAFUNGE AMABOMVU – MOLEFE IL.
2.1
Funda lesi siqeshana bese uphendula imibuzo ezolandela:
	


	Mgidi:
	E, zikhulu zami indlovukazi yami ingene lapha nempelesi yayo, izinsizi ekade nizishunqisile zahogelwa amakhala amabili, ngakho itshe elilodwa selibulele ongcede ababili.

	Mzwezwe:
	Shwele Ndabezitha, shwele wena wangasenhla!

	Msanka:
	Mayidle izibekele Ndabezitha!

	Mgidi:
	Cha, zikhulu zami, akukubi kakhulu.  Nxa ngibheka yinto lena uMzwezwe angalwa nayo ayehlule.

	Mzwezwe:
	Ndabezitha! Akummango lokho wena weSilo.

	Mgidi:
	Kuhle lokho Mzwezwe.  Ngeke kwaba kuhle ukuthi inkosi itholakale isithatha isandla kanye ngengalo yonke.  Lokho kungalihudula phansi igama lami kanye nesithunzi sami nesamaBomvu wonke edidiyelwe ndawonye.


	2.1.1 Ngubani le ndlovukazi okukhulunywa ngayo?
2.1.2 Yini eyenza ukuthi indlovukazi ishunqiselwe?  Chaza kafushane.

2.1.3 Ngubani lo Msanka okukhulunywa ngaye?

2.1.4 Kuchazani ukuthatha isandla kanye nengalo yonke?

2.1.5 Ngobani labo ngcede ababili asebebulewe?
2.1.6 Yini lena uMzwezwe angalwa nayo ayehlule?  Chaza kabanzi.

2.1.7 Ngubani impelesi yendlovukazi?

2.1.8 Ngokwakho ukucabanga, ngabe izinsizi ekade zishunqiswa zasebenza yini?  Yesekela impendulo yakho ngezizathu ezizwakalayo?
	(1)
(3)

(1)

(2)

(2)

(4)

(2)

(4)

	
2.1.9
Wayebonisa kanjani uThulisile ukuthi akamfuni uMgidi?
2.1.10
Indikimba yalo mdlalo kungaba wukuthi uthando oluphoqelelwayo 



luphelela emoyeni.  Uyavuma yini?  Yesekela impendulo yakho 



ubhekise kuThulisile noMgidi.


	(2)

(4)

[25]


	NOMA
2.2 UZaba kulo mdlalo uvezwe njengomlingiswa onothando lweqiniso, lumenza adelele ngisho inkosi.  Xoxa kabanzi ubhekise ezigamekweni ezisencwadini.

AMAMAKI ESIQEPHU B:
	[25]
[25]


	ISIQEPHU C

Uma ukhethe waphendula umbuzo onezimpendulo ezimfushane kusiqephu B uphoqelelekile ukuba ukhethe uphendule umbuzo omude kulesi siqephu, kanti uma ukhethe waphendula umbuzo omude kusiqephu B uphoqelelekile ukukhetha uphendule umbuzo onezimpendulo ezimfushane kulesi siqephu.

INOVELI

UMBUZO 3

Phendula umbuzo OWODWA kulesi siqephu.

ISIGCAWU SENKANTOLO – MASONDO M.M.
3.1
Funda lesi siqeshana bese uphendula imibuzo ezolandela:
	


	Aluqale uHadebe udaba lwakhe, “Nganelisiwe mfowethu ngamahhemuhhemu engiwazwile okuthi okubili kwenza okune.”
Adideke kancane uNgubane kodwa azame ukuthi kungabonakali lokho kulahleka komqondo wakhe,  “Qhubeka mfowethu ngilalele”, kusho yena.
“Imvulamlomo eyayibhekiswe kuDuduzile kwabe kungukuzama kokuqala kwamaqola.  Inhloso kwabe kungukwenza imali ngodaba oluthile oluyimfihlo yasekhweni lami”, kusho uHadebe.
“Ungaqhubeka mfowethu” kusho uNgubane.

“Ngikholwa ukuthi umukhwe wami wake waba nezinkinga eziyimbangela yakho konke lokhu,” kusho uHadebe.

“Manje wena mfowethu uhlangana kanjani nakho konke lokhu?”



	3.1.1 Bakuphi laba abaxoxayo?
3.1.2 Ngubani igama likaHadebe?

3.1.3 Ngokwazi kwakho, yimaphi la mahhemuhhemu okukhulunywa ngawo?

3.1.4 Ngobani la maqola akhuluma ngawo uHadebe?

3.1.5 Yini imvalamlomo?

3.1.6 Ngubani umukhwe kaHadebe?

3.1.7 Empeleni uHadebe uluthole kanjani lolu daba?  Chaza kabanzi.

3.1.8 Ngokwakho ukubona, yini eyenza uHadebe alungene lolu daba?
	(2)
(1)
(4)

(2)

(2)

(2)
(6)

(6)

[25]


	NOMA

3.2
UKubheka kule ncwadi ubhekene necala lokubulala uZikode.  Xoxa kabanzi ngokwenzeka nezizathu zokubulawa kukaZikode.

AMAMAKI ESIQEPHU C ESEWONKE:

AMAMAKI ESEWONKE:
	[25]

25

75

